
«Не ўключаць – працуюць людзі!» 

 

У кастрычніку 2020 г. у адной з арганізацый г. Смаргонь пры 

выкананні рамонтных работ падаючага роліка прылады падачы вакууму 

сушыльнай лініі і лініі сартавання сухога шпону адбыўся няшчасны 

выпадак з 31-гадовым інжынерам-механікам Г., які прывѐў да цяжкай 

вытворчай траўмы. 

Спецыяльным расследаваннем няшчаснага выпадку ўстаноўлена, 

што прычынамі няшчаснага выпадку з'явіліся невыкананне абавязкаў па 

ахове працы кіраўніком структурнага падраздзялення, якое выявілася ў 

непрыняцці мер па адключэнні сушыльнай лініі і лініі сартавання сухога 

шпону ад усіх крыніц энергіі і мер супраць яе выпадковага ўключэння 

перад пачаткам і падчас правядзення рамонтных работ абсталявання 

лініі і парушэнне пацярпелым патрабаванняў лакальных прававых актаў 

па ахове працы, якое выявілася ў тым, што ѐн выконваў рамонтныя 

працы на неадключаным ад усіх крыніц энергіі абсталяванні сушыльнай 

лініі і лініі сартавання сухога шпону. 

З мэтай прафілактыкі вытворчага траўматызму і выключэнню 

аналагічных няшчасных выпадкаў звяртаем увагу, што згодна з п.п. 132, 

134 Міжгаліновых агульных правілаў па ахове працы, зацверджаных 

пастановай Міністэрства працы і сацыяльнай абароны Рэспублікі 

Беларусь 03.06.2003 №70, п. 82 Правілаў па ахове працы пры вядзенні 

лясной гаспадаркі, апрацоўцы драўніны і вытворчасці вырабаў з дрэва, 

утв. пастановай Міністэрства працы і сацыяльнай абароны Рэспублікі 

Беларусь і Міністэрства лясной гаспадаркі Рэспублікі Беларусь 

30.03.2020 №32/5, работы па тэхнічным абслугоўванні і рамонце 

абсталявання павінны выконвацца пры выключаным абсталяванні. Пры 

гэтым абсталяванне адключаецца ад усіх крыніц энергіі і прымаюцца 

меры супраць яго выпадковага ўключэння. 

Да ведама, аналагічны гэтаму няшчасны выпадак адбыўся ў 

аднапрофільным прадпрыемстве ў 2019 г., які прывѐў да смяротнай 

вытворчай траўмы. 

